2.a DIMANĈO POST PENTEKOSTO
(Homilio de mons. Giovanni Balconi, 21/06/2014)
La historio de la amo kristana estas mirinda kaj vere bela.

Se en la ĝardeno vi ne enmetas irigaciadon efikan kaj racian,
vi vidos rapide la florojn, ĉefe la plej delikataj, velki mizere,

En la Eklezio la karitato havas valoron diserigan kaj revolucian.

Jesuo diras en la Evangelio laŭ Johano:
vi faros agadojn, kiajn mi faras: kaj vi faros eĉ pli grandajn ol ili.
Pere de ni Jesuo daŭrigas fari agojn mirindajn.
Ĉar ni estas la daŭrigo de tio, kion Jesuo komencis.

Ĉiu el ni estas destinita fariĝi signo de la atentemo de la Sinjoro pri la homa familio.

La filozofo Bergson skribis:
La sanktuloj havas malantaŭe plurajn imitantojn. Ili trenas la homamasojn.
Ili ne bezonas instigi, bezonas, ke ili ekzistu.

La naturon de ĉi tiuj alvokoj konis vere tiuj, 
kiuj troviĝis ĉe la ĉeesto de granda morala personeco.
Alain Touraine sin demandis: Pourrons-nous vivre ensemble?
Ĉi tio signifas: ĉu ni sukcesas vivi kune?
aŭ ni devas rekoni, ke la barbara sentenco: “vim vi repellere” 
estas konstanta tragika elemento de la homa historio?

La nura heroa amo povas unuigi la homojn. 
Reale bezonas, ke ni pasu tra la heroecon por alveni al la amo.
Kaj la heroeco ne povas esti predikata.
La heroeco bezonas, ke kelkaj montru ĝin, 
kaj la nura ĝia ĉeesto povas animi la homojn.

La signo, kiu valorigas ĉi tion, estas la amo pasia por la plej malfortuloj,
por tiuj, kiujn neniu amas.

Jesuo ne kontentiĝis sekvi la leĝon de la rebata puno:
amu viajn proksimulojn kaj malamos viajn malamikojn.
Jesuo volis montri ke ekzistas alia amo:
La amo de ĉi tiuj, kiuj semas la bonon.

Se vi reale kredas al Jesuo, ruiniĝas la baroj kaj la muregoj, kiuj nin dividas.

Se vi vidas vian fraton erari aŭ fari ion, kion vi ne aprobas,
komencu ĵeti sur la vojon ŝtonetojn de boneco, kiuj lin adresas al la ĝusta direkto.

Ĉi-maniere naskiĝis Sermig de Torino.
La junuloj transformis la militan arsenalon en arsenalon de paco;
en Sankta Paŭlo en Brazilo, 
ili transformis la Hospedario dos Migrados en arsenalon de espero,
kaj en Jordanio, ili kreis la arsenalon de la Renkontiĝo por la junaj handikapitoj.

Jesuo superas la sekreton de la amo.
“Amu viajn malamikojn;
preĝu por viaj persekutantoj,
via amo devas simili al la amo de la patro, 
kiu igas leviĝi la sunon super malbonulojn kaj bonulojn,
kaj sendas la pluvon super justulojn kaj maljustulojn”.

Ami estas ĉirkaŭbraki,
kvazaŭ patrino kun sia infano;
Ĉirkaŭbrako tamen, kiu ne fariĝas tenajlo por ĉirkaŭkapti al si,
sed instigo, cele ke la persono trovu sian liberon kaj aŭtonomion 
kaj povu promenadi ĝoje.

Profesoro Berti estis instruisto en Piacenza.
Kiam li fariĝis parlamentano donis sian salajron al la malriĉuloj.
Li diris: mi havas salajron de instruisto:
li surmetis sian palton forkonsumitan.
Iun fojon li petis de sia nevino vestaĵon pli belan.
Mi devas iri al Cremona por la livero de la diplomoj.
Vespere – rakontis la nevino – 
ni trovi sur la tablo la oran medalon por la valorigo de la itala kulturo.
tamen li nenion diris.

Jozefo Ambrosoli,
klopodis savi partizanojn.
Finiĝis la milito.
Li rekomencis studi medicinon.
Li magistriĝis.
Iris en Londonon por specialiĝi.
Li diris al sia patrino: mi deziras fariĝi pastro kaj iri en Afrikon.
Li fondis hospitalon en Ugando, nomata Agiunka Medit, la kuracisto.
Iun fojon oni portis al li malsanulon tre gravan;
La familianoj iris kvincent kilometrojn tra la arbaro.
Li petis helpon de la Sinjoro kaj operaciis lin.
Feliĉe la operacio sukcesis bone.
Ĉi tiu homo povis reveni en sian tribon.
Mil kvincent junuloj, naskitaj en ĉi tiu regiono, estis nomumitaj Jozefo en lia honoro.

Pastro don Bosco sonĝis; li vidis portikon kaj Blankan Sinjorinon.
Li deprenis la ŝuojn;
Tamen la tero esti plena de dornoj;
kaj li devis denove remeti la ŝuojn.
Tiuj, kiuj lin vidis diris:
don Bosco promenadas tra la rozoj.
Multaj sekvis lin; sed kiam ili rimarkis, ke la tero estis plena de dornoj, 
multaj senkuraĝigis kaj forlasis lin.
Don Bosco, vidinte ĉi tiun forlason, demandis la Blankan Sinjorinon: 
Nur mi devas promenadi?
Li vidis homamason grandegan, kaj tio enkuraĝigis lin.
Li estis en ĝardeno de rozoj.
La Blanka Sinjorino eksplikis la signifon de la sonĝo:
Via vojo estas la vojo de la rozoj, la vojo de la amo.
La dornoj simbolas la simpation kaj la malsimpation,
kiuj ne devas ĉeesti en la preĝloko.

Ĉu vi vidas?
Vi devas fari konkeron, se vi volas ami laŭ la amo de Jesuo.
Vi devas agadi, ne kiel la impostistoj
“Ĉu ne ankaŭ la impostistoj faras tion?”
Por ni la amo naskiĝas el enmetiĝo kun la perfekteco de la Patro.
“Estu do perfektaj, kiel via ĉiela Patro estas perfekta”.

Ĉu ni povas atingi ĉi tiun celon sen la graco

kaj sen la preĝo?

Jozefo Berti komencis la tagon kun la Eŭkaristio
Kaj finis ĝin per rozario.
Tiamaniere agadis tiuj, kiuj deziras havi koron grandan kaj noblan.

